
Minisiriw ka landaɲɔgɔnye sigira Wagadugu, Lamusalon tile 05, saan 2024 

sumanladonkalo ra, a daminana lɛɛri 9 tuma na, ka laban lɛɛri 13 tɛmɛnin miniti 

56, ni Kapitɛni Iburayimu TARAWORE ka ɲamɔgɔya ye, Faso Ɲamɔgɔba, 

Minisiriw ka ɲɔgɔnye ɲamɔgɔ. 

 

Sɛbɛkulu minw sɛbɛnna ɲɔgɔnye sigikun kɔnɔ, o y’olu sɛgɛsɛgɛ ka latigɛliw ta. 

Ɲɔgɔnyekulu ye dalakunnafoniw di fana, a ye baara ɲamɔgɔya dɔw didi ka sɔrɔ  

ka sira di jamana kɔkan lasigidenyabaara dɔw kɛli ma. 

I. LATIGƐLIW TALI 

I.1. FASO ƝAMƆGƆSOBA TƆGƆ RA 

Ɲɔgɔnyekulu  sɔnna  kolasesɛbɛ ra ka ɲasin baarabololanin jɔnjɔn ma walisa 

bisi kɛmɛ duuru (500) ka san ka tugu  Faso ɲamɔgɔsoba ka kosulanin waleyali 

kɔ, min ɲasinnin bi jamanaden bɛɛ ka ladagamuliɲuman sɔrɔli ma jango 

sanfɛkalandenw ka taganisegi kɛcogo ka nɔgɔya.  

Ɲɔgɔnyekulu sɔnna walisa bisi nunu ka san Taransipɔri SANA Arasimane 

kɛnyɛrɛyebaarada ni WƐNDI NA SƆNGIDO ƐNDISITRI SARILI 

kɛnyɛrɛyebaarada fɛ. Bisiw sansɔngɔ mumɛ jatiminana miliyaari bii naani ni 

naani ani miliyɔn kɛmɛ seegi ni bii wɔɔrɔ ni duuru (44 865 000 000) 

sefawari ra, Wusuruw ni Duwaɲɛwariw bɛɛ benni kɔ. 

O musaka nin bina bɔ Guvɛrɛnɛman le kun, nga  VISITA BANKI bin’a dɛmɛ. 

Bisi nunu sanni bina lakɔlidenw ni sanfɛkalandenw ka taganisegi kɛcogoya 

lafisaya n’o ka gwɛlɛyaw nɔgɔyali ye jɔnjɔnna, a bin’a kɛ sababu ye fana ka 

jamanadenw bɛɛ dɛmɛ. O bisi 500 bina san ka di Foroba sirakantagama 

kɛnyɛrɛyebaarada (SOTARAKO) ma. 

I.2. MINISIRISO MIN KA BAARAW ƝASINNA SƆRƆW NI 

NAFOLOKOW MA TƆGƆ RA 

Ɲɔgɔnyekulu  sɔnna  kolasesɛbɛ saba (03) ra.  

Kolasesɛbɛ fɔlɔ ye sariya bololanin ye, min ɲasinna Kɛnyɛrɛyebaaradaw ka 

lanpokow ɲayiralibaara lasagoli ma Burukina Faso. 

Burukina Faso ka lanpow lasagolisariya ye fɔta ye, jamanadenw bɛɛ ka kan 

waajibi ra ka lanposariyaw labato tuma bɛɛ ka tugu o ka baarakɛtaw, o ka sɔrɔw 

n’o ka nafolow cogoya kɔ. O le kanma, sariyalabɛnlaw y’a ɲasigi ka sira di 

lanposarabaga ma walisa, a ka dɛmɛ ɲini kɛnyɛrɛyebaaradaw ka lanpokow 

ɲayirali lɔnbaga dɔ fɛ, min ka di a ye (lafasala, jatilikɛla, kɛnyɛrɛyebaarada 

baarakɛla walima a ɲamɔgɔ dɔ, onaw.). O seen fɛ le, an y’a kɔrɔsi k’a ye ko, 

mɔgɔ caaman y’a latigɛ ka kɛ kɛnyɛrɛyebaaradaw ka lanpoko ɲayirali lɔnbagaw 

ye, minw  bi lanposarabagaw dɛmɛ k’o ka Lanpokow ɲanabɔ lanpow 

lasagolibaarada ra. 

O koo nin nana ni gwɛlɛya caaman ye Lanpow lasagolibaarada ni 

laposarabagaw fɛ i n’a fɔ lannaya tiɲɛniw, lanpow nanmarali, galonsɛbɛw 

dilanni, k’a kɛ lanpowari sarataw  bi dɔgɔya Guvɛrɛnɛman ka baarakɛnafolo 

kɔnɔ. 

O sariya bololanin b’a laɲini ka Kɛnyɛrɛyebaaradaw ka lanpokow ɲayiralibaara 

lasagao ka ɲa, ka baarakunda nin labɛnsigi  ɲanaman, ka lanposarabagaw ka 

lanpokow lafisaya, ka Fosodenya lanposara sabati ani ka Lanpow lasagoli 

ɲamɔgɔsoba dɛmɛ walisa, a k’a ka baarakɛnafolo kafoli magwɛntaw sɔrɔ. 

Ɲɔgɔnyekulu sɔnna walisa sariya bololanin nin ka bila ka taga Makɔnɔfanga 

Depitebulon na jango, o k’a sɛgɛsɛgɛ.    

Kolasesɛbɛ filanan ye sariyaba ye, min ɲasinna Guvɛrɛnɛman ka 

baarafeeretaw n’a santaw dili, o waleyali n’o sarali tɛmɛsiraw ma. 

O sariyaba b’a laɲini ka saan 2024, funtenibakalo tile 20 ka sariya n°005-

2024/ALT waleyali bila senkan, o min tara ka ɲasin Guvɛrɛnɛman ka 

baarafeeretaw n’a santaw lasagolisariyaba ma Burukina Faso. Kokuraw ye 

jɔnjɔnna: 

- baara feeretaw n’a santa minw bi baara feeretaw n’a santaw fɔlɔ dafa, olu 

latununi ni Baara feeretaw n’a santa minw bi baara feeretaw n’a santaw fɔlɔ 

ka musaka ɲasiginin ma se 300 000 000 ma sefawari ra. O kokura sababu 

fɛ,  kɛnyɛrɛyebaarada minw b’o ka baaraw daminana ni lɔnni ɲamanan t’o 

fɛ, olu fana bina se ka baara feeretaw n’a santaw  ɲini Guvɛrɛnɛman fɛ ; 

- ni lanpow ma sara a wagati ra, ɲegiliwari ti se ka tɛmɛ 5% kan, o bi 

kɛnyɛrɛyebaaradaw dɛmɛ k’o ka gwɛlɛyaw kunbɛn cogoɲuman na; 

- waajibi lo jamana wɛrɛ kɛnyɛrɛyebaaradaw fɛ, o ka far’an ka jamana ka 

kɛnyɛrɛyebaaradaw kan jɛnkulu la ka sɔrɔ ka Guvɛrɛnɛman ka baara 

feeretaw n’a santaw laɲini sango, n’o ka kan ka baaraw kɛ n’o yɛrɛ ka 

nafolo ye; 

- o bi se ka bɛnkan sɔrɔ ni kɛnyɛrɛyybaarada ye walisa ka bolifɛn san n’a 

sɔrɔra ko, musaka ɲasiginin ma se 250 000 000 ma sefawari ra; 

- yɛlɛmali donna kɛnyɛrɛyebaarada minw na ka taga sariyasira faan fɛ, olu 

bi se ka baara kɛ n’o ka lɔnnikɔrɔw ye. 

Sariyaba nin tali sababu fɛ, Guvɛrɛnɛman ka baara feeretaw n’a santaw bina se ka 

lasago joona, cogoyaɲuman na Burukina Faso. 

Kolasesɛbɛ sabanan,  ye sariyaba ye, min b’a fɔ ko, sɔrɔɲinibaarada min bi 

weele « FASO KOSAMU », n’a bi sɔrɔ Kubiri kafo kɔnɔ, ka boonw lɔlibaara 

kɛra Forobanafako kɔrɔtɔnin ye.  

Saan 2024, sumanladonkalo tile 20 loon, Minisiriw ka landaɲɔgɔnye ra, 

Guvɛrɛnɛman ye Nɔnɔ ni nɔnɔmanfɛnw dilanyɔrɔ ni Bɛgɛnbalo dumuniw 

dilanyɔrɔ yɛlɛma ka kɛ jamana ka sɔrɔɲinibaaradaw ye, o seen fɛ a ye 

sɔrɔɲinibaaradakura fila basigi minw tɔgɔw ye  « FASO KOSAMU » ni  

« FASO GUULUGO » ye. 

Nɔnɔbaara yiriwali kanma, Guvɛrɛnɛman tun ye dugukolow di SOFABE ƐSA, 

SOPOROLƐ ani Nɔnɔdilanbagaw ka jɛnkuluba (KOPOROLƐ) ma Kubiri kafo 

kɔnɔ.  

O cogo ra, KOPOROLƐ ye sangaso sɔrɔ m²15 215 ɲɔgɔn dugukolokɛnɛ lotibali 

kan Tanvi,  Kubiri kubeda kɔnɔ, Kadiyogo maraba ra. O yɔrɔ nin nɔrɔnin bi 

SOFABE ni SOPOROLƐ ƐSA baarada ra, magazɛnba dakamanin ni 

maralibaarakɛbonw bi yen fana nga, baara foyi ti kɛra o kɔnɔ.   

KOPOROLƐ baarada dira kɛnyɛrɛyebaarada FASO KOSAMU ma nga, ale ti se 

k’a ka baaraw kɛ ka ɲa ni yɔrɔ nin tigiyaw bɛɛ ma di a ma. KOPOROLƐ ka 

dugukolokɛnɛ bɔsili ka di kɛnyɛrɛyebaarada FASO KOSAMU ma, o bina kɛ 

sababu ye, a bi nɔnɔ ni nɔnɔmanfɛnw marayɔrɔba ɲanaman sɔrɔ, minw ye 

waajibi ye nɔnɔbaara tɛmɛsiraw bɛɛ lasagoli la.  

Sariyaba nin tali sababu fɛ, sɔrɔɲinibaarada « FASO KOSAMU » ka boonw 

lɔlibaara bina kɛ Forobanafako kɔrɔtɔnin ye ka bɛn saan 2012, samiɲakalo tile 02 

ka sariya n°034-2012/AN tanin ma jango ka dugukolokow labɛn cogoyakura ra 

an’a  bina tugu saan  2018, samiɲadonkalo tile 03 ka sariya n°009-2018/AN ka 

fɔta kɔ, min bi dugukukolo bɔsili cogoya yira forobanafa kanma ani, forobanafa 

yɔrɔw labɛnni ni baarabaw kɛli bina tɔɲɔni lase mɔgɔ minw ma, a b’olu fana ka  

tɔɲɔniwari sɔrɔcogoya walawala Burukina Faso. 

I.3. MINISIRI MIN KA BAARAW ƝASINNA JAMANA KƆKANKOW, 

DAFƐJAMANAW KA BAARAKƐƝƆGƆNYAW ANI JAMANADEN 

MINW SIGININ BI JAMANA KƆKAN MA TƆGƆ RA, 

Ɲɔgɔnyekulu  sɔnna  kolasesɛbɛ fila (02) ra.  

Kolasesɛbɛ fɔlɔ ye siradisɛbɛ ye, min b’a laɲini walisa Ɛndi Jamana ka 

Lasigiden ka sigi Burukina Faso. 

Ɲɔgɔnyekulu sɔnna jango, an balimancɛ Omu Parakashi MEENA, ka sugandi 

ka kɛ Ɛndi jamana ka  Lasigiden ye Burukina Faso, n’a bina sigi Wagadugu.  

Kolasesɛbɛ filanan ye siradisɛbɛ ye, min b’a laɲini walisa Polɔɲi Jamana ka 

Lasigiden ka sigi Burukina Faso.  

Ɲɔgɔnyekulu sɔnna jango, an balimanmuso Julita BASI, ka sugandi ka kɛ 

Polɔɲi jamana ka  Lasigiden ye Burukina Faso, n’a bina sigi Dakari (Sɛnɛngali).  

I.4. MINISIRISO MIN KA BAARAW ƝASINNA SƐNƐ ANI BƐGƐNMARA 

NI MƆNI NAFOLOW  MA TƆGƆ RA 

Ɲɔgɔnyekulu  sɔnna  kolasesɛbɛ saba (03) ra.  

Kolasesɛbɛ fɔlɔ ye sariyaba ye, min b’a yira k’o sɔnna FASO KOSAMU 

sigisariya jɔnjɔnw na.  

Sariyaba nin tali sababu fɛ,  Guvɛrɛnɛman ka sɔrɔɲinibaarada FASO KOSAMU 

bina sariyamasalabolow sɔrɔ walisa k’a ka baaraw kɛ ka bɛn saan 1999, 

sumanladonkalo tile 16 ka sariya n°025/99/AN ma, o min tara ka ɲasin 

Sɔrɔɲinibaarada lasagolisariyabaw ma, minw ka baarakɛnafolo fanba bi 

Guvɛrɛnɛman walima kominiw bolo.   

Kolasesɛbɛ filanan ye sariyaba ye, min b’a yira k’o sɔnna FASO GUULUGO 

sigisariya jɔnjɔnw na.  

Sariyaba nin tali sababu fɛ, Guvɛrɛnɛman ka sɔrɔɲinibaarada FASO GUULUGO 

bina sariyamasalabolow sɔrɔ walisa k’a ka baaraw kɛ ka bɛn saan 1999, 

sumanladonkalo tile 16 ka sariya n°025/99/AN ma, o min tara ka ɲasin 

Sɔrɔɲinibaarada lasagolisariyabaw ma, minw ka baarakɛnafolo fanba bi 

Guvɛrɛnɛman walima kominiw bolo.  

Kolasesɛbɛ sabanan,  ɲasinna saan 2024/2025 sɛnɛwagati ka sɔrɔ fɔlɔw  ni 

dumukafa cogoya ma. 

Sanjihakɛ kafonin min benna saan 2024 kɔnɔ, k’a ta funtenibakalo tile 1lɔ loon, 

ka se samiɲalabankalo tile 31 ma, o sangara ni samiɲatuma gwansan taa ye 

(1991-2020) o wagati kelen nin na. A yera ko, jamana fanba ra sanjihakɛ benna 

caaman nga, yɔrɔ dɔw ra fana, sanjihakɛ ma ben ka se.   

O kanma, saan 2024/2025 sɛnɛwagati ka suman sɔrɔninw hakɛ fɔlɔw kiimɛna 

tɔni 6 077 227 ye. O sɔrɔw sangali ni salon ka sɔrɔw ye, a yera ko dɔ farara 

ɲinan ka sɔrɔw hakɛ kan foo ka se 18,05% ma, ni sangali kɛra ni saan duuru 

tɛmɛninw ka sɔrɔw hakɛ ye,  min farara, o bi se 21,03% ma.  

Min ye balofɛnsɛnɛ tɔɔw ka sɔrɔw hakɛ ye  (sɔsɔ, tigɛnnankuru, kuu ni woso) o 

sɛnɛwagati kelen nin na, a kiimɛna  tɔni 1 262 311. O sɔrɔw sangali ni salon ka 

sɔrɔw ye, a yera ko dɔ farara fana ɲinan ka sɔrɔw hakɛ kan foo ka se 16,46% 

ma, ni sangali kɛra tuguni ni saan duuru tɛmɛninw ka sɔrɔw hakɛ ye,  min farara 

yan, o bi se 34,49% ma.  

Sɔrɔɲinisɛnɛ ka sɔrɔw hakɛ fɔlɔw kiimɛna tɔni 1 981 794, minw na, kɔɔri ye 

tɔni  668 359 ye, tigɛnhakɛ sera tɔni  812 966 ma, bɛnɛhakɛ ye tɔni  376 959 ye 

k’a laban ni tubabusɔsɔ tɔni 123 527 ye. O sɔrɔw fana sangali ni salon ka sɔrɔw 

ye, a yera ko dɔ farara fana ɲinan ka sɔrɔw hakɛ kan foo ka se 11,17% ma, ni 

sangali kɛra tuguni ni saan duuru tɛmɛninw ka sɔrɔw hakɛ ye,  min farara, o sera 

21,14% ma. 

Hali ni gwɛlɛyaw sɔrɔra sanji benbaliya kanma, Guvɛrɛnɛman ye fɛɛrɛw ta ka 

tugu Faso ɲamɔgɔsoba ka kosulaninw kɔ walisa ka baraka ni dɛmɛ don saan 

2024/2025 sɛnɛwagati ka sɛnɛ ni bɛgɛnmara baaraw kɔnɔ. Ka far’o kan, 

sɛnɛkɛlaw ye fanga ni sɔbɛ don sɛnɛbaaraw ra fana, o bɛɛ le kɛra sababu ye ka 

sɛnɛfɛn caaman ka sɔrɔw hakɛ buguya.  

Suman makoyaw hakɛ kiimɛli b’a yira ko, dɛsɛ bi marabakulu 04 kɔnɔ, 

marabakulu 01 ka sɔrɔw dakaɲanin lo ani marakakulu 08 ka sɔrɔw hakɛ ka ca 

kosɔbɛ. O kiimɛlihakɛ ye  111,5% ye saan 2024/2025 sɛnɛwagati ra, kamasɔrɔ 

saan 2023/2024 sɛnɛwagati taa tun ye 97,4% ye.  

Min ye bɛgɛnbalobin hakɛ ye, a janin kiimɛna tɔni 14 930 341, kasɔrɔ makoya 

minw tun ɲasigira, olu hakɛ tun ye bɛgɛnbalobin janin tɔni 17 826 157 ye. O 

jatilaban b’a yira ko bɛgɛnbalobin bina dɛsɛ jamana kɔnɔ nga, danfara bina sɔrɔ 

sigiyɔrɔw ni ɲɔgɔn cɛ.  



                                                                                                                       Sɛbɛɲa  10,  28 kan 
PP-G/TRANS N°040-2024 du 05 décembre 2024 

I.5. MINISIRISO MIN KA BAARAW ƝASINNA  KURANBARIKA, 

DAMANFƐNW NI KARIYƐRIBAARAW MA TƆGƆ RA 

Ɲɔgɔnyekulu  sɔnna  sariyaba saba (03) ra.  

Sariyaba fɔlɔ ɲasinna damanbaarakunda ka baara siradisɛbɛw dili, o lakurayali 

n’o bɔsili cogoyaw ma.   

O sariyaba b’a laɲini ka saan 2024, samiɲakalo tile 18 ka sariya n°016-

2024/ALT waleyali bila senkan, o min ɲasinna Burukina Faso ka 

damanbaarakunda lasagoli sariyasun ma.  

Sariyaba nin ka kokura ye jɔnjɔnna :  

- baaraw bɛɛ lasagolisariya sigili ka ɲasin damanfɛnw tɔnɔbɔlibaara 

tɛmɛsiraw bɛɛ ka nafayɔrɔw  ma Burukina Faso ; 

- sariyamasalabolow bɛɛ farali ɲɔgɔn kan ka kɛ kelen ye, minw bi 

damanbaarakunda ka baaraw siradisɛw lasago walisa ka sariya ka 

gwɛlɛyaw ɲanabɔ; 

- waajibi lo sisan, baara siradisɛbɛ ɲinibaga ka kɛ baarada ye burukinabɛ 

joo bi min fɛ, o ra Guvɛrɛnɛman ani / walima jamanadenw bi se k’a niin 

don baarada nin ka baarakɛnafolo kɔnɔ foo ka se 40% ɲɔgɔn ma; 

- siradisɛbɛ basigira sanu labaarali la ; 

- « feerelikɛla kariti » basigira mɔgɔ gwansanw fɛ ani                             

« feereleli siradisɛbɛ »  basigira baaradaw fɛ, minw bi lɔliminanw feere;  

- siradisɛbɛ basigili ka ɲasin kariyɛrifɛnw ka feerelibaaraw ma, minw bi kɛ 

furadilan, furakɛli ni saniyali kanma ani minw bi kɛ ka lizini, labɛnfɛn ni 

bɔgɔminanw dila.  

Sariyaba nin tali sababu fɛ, Burukina Faso bina sariya masalabolokuraw sɔrɔ, 

minw bi damanfɛnw labaarali tɛmɛsiraw bɛɛ lasago. 

Sariyaba filanan ɲasinna Jamana ka damanbɔyɔrɔw ka fɛɛrɛbaarakulu basigili, 

a ka kɛtaw, a labɛncogo n’a ka baarakɛcogo ma.  

Sariyaba nin b’a laɲini ka saan 2024, samiɲakalo tile 18 ka sariya n°016-

2024/ALT waleya, min tara ka ɲasin Burukina Faso ka damanbaarakunda 

lasagoli sariyasun ma.  

Sariyaba nin ka kokurabaw ye :  

- Jamana ka damanbɔyɔrɔw ka baarakulu  tɔgɔ yɛlɛmana ka kɛ « Jamana ka 

damanbɔyɔrɔw ka fɛɛrɛbaarakulu» ye. O tɔgɔ yɛlɛmali ka magwɛnta ye, 

ka baarakulu ka fɛɛrɛ lɔnni lasinsin ;  

- Dɔ farara Jamana ka damanbɔyɔrɔw ka fɛɛrɛbaarakulu ka sebagaya kan 

walisa, a ka se ka fɛnɲinisɛbɛw sɛgɛsɛgɛ ka taga damanfɛnw ni kariyɛrifɛn 

dɔw bɔyɔrɔ tigiya yɛlɛmali, a dili, o banni a ra ani dɔ farali a kɛnɛ bonya 

kan faan fɛ ; 

- Baarakulu daganin bilala senkan minw bi kɔn ka sɛbɛkuluw sɛgɛsɛgɛ 

ɲanaman yanni baarakulu k’a ka ɲɔgɔnyew damina. 

Sariyaba nin tali sababu fɛ, Burukina Faso bina sariyasira daganin sɔrɔ walisa ka 

damanbɔyɔrɔ tigiyasɛbɛw dili n’o lasagoli kɔrɔsi ɲanaman hɔɔrɔnya kɔnɔ.  

Sariyaba sabanan ɲasinna sanu ni damanfɛn wɛrɛw bɔcogokɔrɔ labɛncogo, a 

lasagoli (kɔrɔsili) n’a ka fɛɛrɛw ma.  

Sariyaba nin b’a laɲini ka saan 2024, samiɲakalo tile 18 ka sariya n°016-

2024/ALT waleya, min tara ka ɲasin Burukina Faso ka damanbaarakunda 

lasagoli sariyasun ma.  

Sariyaba nin ka kokurabaw ye : 

- Feerelikɛyɔrɔw basigili ka ɲasin damanwɔgɔbili kɛcogokɔrɔ ma ; 

- Damanbɔyɔrɔ naani (04) fitininw labɛnna ka ɲasin damanwɔgɔbili 

kɛcogokɔrɔ ma, minw ye : daman wɔgɔbiyɔrɔ, daman labaarayɔrɔ, sanu ni 

damanfɛn wɛrɛw feereyɔrɔ ani siyɔrɔw ni baarasugu wɛrɛw kɛyɔrɔ ye ; 

- Baarakɛtaw yirali n’o lasagolisariya bilali ye senkan ka ɲasin damanfɛn 

wɔgɔbili, a tali n’a labaarali, sanu ni damanfɛn wɛrɛw feereli ma 

damanwɔgɔbili kɛcogokɔrɔ yɔrɔw ra ; 

- damanwɔgɔbili kɛcogokɔrɔ kɛbagaw labɛnni marabakulu jɛnkuluba ni 

jamana jɛnkuluba ye ; 

- kariyɛrifɛnw wɔgɔbili nindonni baaraw labɛnni n’o lasagoli la.  

Sariyaba nin tali sababu fɛ,  sanu ni damanfɛnw wɔgɔbili kɛcogokɔrɔ bina se 

ka labɛn ani ka lasago ɲanaman. 

II.1. Minisiri min ka baaraw ɲasinna lakɔlisomisɛnw (kalanbaju), 

Balikukalan ni Siyakanw sabatili ma,                                                                                                                   

kɛra cɛmancɛkalan, baarakalan ni fɛɛrɛkalan Minisiri ka nɔnabila ye, a ye 

dalakunnafoni caaman kɛ ɲɔgɔnyekulu ye, o minw cɛma : 

-  dalakunnafoni kelen ɲasinna Burukina Faso ka ninyɔrɔtali ma Farafinna 

 mɔgɔbaw ka lasagoli n’o ka baarakɛse lasinsinkulu ka ɲɔgɔnye siɲɛ 

39nan  ma, min bina sigi Gabɔn jamana na, Liberevili dugu kɔnɔ, saan 

2024, sanlabankalo tile  12nan loon. 

 

Farafinna mɔgɔbaw ka lasagoli n’o ka baarakɛse lasinsinkulu ye baarabolo ye, 

min bi jamana wɔɔrɔ (06) fara ɲɔgɔn kan n’o ye Benɛn, Burukina Faso, Kɔdi 

Vaari, Gabɔn, Nizɛri ani Togo ye.  

Farafinna mɔgɔbaw ka lasagoli n’o ka baarakɛse lasinsinkulu ka magwɛnta 

gwɛlɛnman ye, ka Farafinna mɔgɔbaw ka yiriwalise n’o ka baarakɛse lasinsin  

walisa ka faraninna ka sɔrɔw  n’a ka adamadenya yiriwa.  

Burukina Faso min ye Farafinna mɔgɔbaw ka lasagoli n’o ka baarakɛse 

lasinsinkulu perezidan ye kabi  ɲɔgɔnye siɲɛ 37nan  na, bina dɛmɛ caaman kɛ 

barow kɔnɔ ka ɲasin an ka mara ka ɲataga ma, ɲɔgɔnye nin siɲɛko 39nan nin 

na, k’o sababu kɛ a ka lɔnni ye jɛnkulu ɲaminɛni na.  

-  dalakunnafoni kelen ɲasinna saan 2024 ka bololabaaraw kiimɛli kalan 

jatilaban ma. 

ɲinan ka bololabaarakalan kiimɛlibaaraw daminɛna saan 2024, dannikalo tile 04 

ka laban sumanmɔkalo tile 24 ani, a ɲasinna SEKIPE, Bekipe, BETEPE, 

BEPETEYƐSI le ma. ɲinan taa labɛnnin na, bololabaara 47 le niin b’a ra, o 

minw cɛma seereyesɛbɛ hakɛ dɔgɔmanin min bɛnna SEKIPE ma, olu ye  12 ye, 

minw bonya sera BEKIPE ma, olu  hakɛda ye  16 ye , BETEPE  hakɛ ye  13 ye 

ani BEPETEYƐSI hakɛda ye 06 ye.  

O bololabaara kalan naani (04) nunu bɛɛ kiimɛli seen fɛ an ka jamana na, mɔgɔ 

minw tun y’o niin don o la, o hakɛda ye  19 349 ye, mɔgɔ   17 505 sera k’a kɛ 

ani mɔgɔ 14 478 le tun ye seereyasɛbɛ sɔrɔ, o min kɛmɛhakɛda ye 82,71% ye.  

II.2. Minisiriso min ka baaraw ɲasinna Farikoloɲanagwɛw, funangeya, ni 

baaraɲini ma, ye dalakunnafoni caaman kɛ ɲɔgɔnyekulu ye, o minw cɛma : 

-  dalakunnafoni kelen ɲasinna Farafinna musow ka farikoloɲanagwɛ 

ɲɔgɔndan bɛnkankulu siɲɛko 20nan ma, min bina sigi Burukina Faso saan  

2024, sanlabankalo ka damin’a tile  09 na ka se a tile 16 ma Wagadugu. 

Farafinna musow ka farikoloɲanagwɛ ɲɔgɔndan bɛnkankulu le sigira walisa ka 

farikoloɲanagwɛkow labɛn musow ye Farafinna jamanaw na. 

O farikoloɲanagwɛ labɛnna saan fila fila bɛɛ ra ani’o bi tɛmɛ o seen fɛ ka 

sesɔrɔbagaw ɲanatɔmɔ jango, o ka tali kɛ dunuɲa mumɛ musow ka 

farikoloɲanagwɛ ra. 

Ka kɛɲɛ ni Burukina musow ka yɛrɛ dili ye farikoloɲanagwɛ baaraw ma, o y’an 

ka jamana le ɲanatɔmɔ walisa, a ka se ka Farafinna musow ka farikoloɲanagwɛ 

ɲɔgɔndan bɛnkankulu labɛn. 

O farikoloɲanagwɛ labɛnnin bina kɛ sababu ye Burukina Faso ma, jamana wɛrɛ 

mɔgɔw b’an ka jamana musow ka farikoloɲanagwɛ lɔyɔrɔ lɔn ani k’o ka 

baarakɛcogo n’o ka baarakɛse lasinsin fana jango, o ka se k’o yɛrɛ labɛn dunuɲa 

mumɛ ka farikoloɲanagwɛ ɲɔgɔndanw na. 

 Farafinna jamana tan ni naani (14) le y’o ka ninyɔrɔtali yira o farikoloɲanagwɛ 

nin na. O ye : Benɛn, Kameruni, Kodi Vaari, Kɔngo (Barazavili), Repibiliki 

demokaratiki di Kɔngo, Etiyopi, Gabɔn, Gine Biso, Mali, Nizɛri, Sɛnɛngali, 

Togo, Moritani ani Laginɛ. 



                                                                                                                       Sɛbɛɲa  16,  28 kan 
PP-G/TRANS N°040-2024 du 05 décembre 2024 

-  dalakunnafoni kelen ɲasinna Dunuɲa mumɛ sagonanmɔgɔw ka lonkun 

ɲanagwɛ labɛnnin ma, sɔrɔw ni adamadenya yiriwali kanma saan 2024 taa. 

Saan 2024 ka dunuɲa mumɛ sagonanmɔgɔw ka lonkun ɲanagwɛ,  ka barokun ye 

« sagonanya: yɛrɛminɛcogolɔn samansen  ani fasokanubagaw ka yɛrɛ dili 

jamana ma». A bina sigi Wagadugu saan 2024 k’a damina sanlabankalo tile   

03 ra ka se a tile 05 ma.  

Saan o saan, sanlabankalo tile 05nan loon labilala sagonanmɔgɔw ka lonkun 

ɲanagwɛ ma, ka ɲasin sɔrɔw ni adamadenya yiriwali ma dunuɲa kɔnɔ.  

Saan 2024 kɔnɔna na, dunuɲa mumɛ sagonanmɔgɔw ka lonkun ɲanagwɛ ka 

magwɛntaba ye, ka sagonanmɔgɔw ka yɛrɛdili wangola ani ka barow kɛ ka ɲasin 

jamanadenw hakili yɛlɛli fɛ jango, o ka se k’o tigɛw labila sɔrɔ ni adamadenya 

yiriwali kanma jamana kɔnɔ. 

III. BAARA ƝAMƆGƆYAW DILI 

 

  

 

 

 

 

 

 

 

 

 

 



                                                                                                                       Sɛbɛɲa  18,  28 kan 
PP-G/TRANS N°040-2024 du 05 décembre 2024 

III.1. YƐRƐKUNBAARAW ƝAMƆGƆYA DILI 

A.  MINISIRISO MIN KA BAARAW ƝASINNA DUGUKOLO 

MARADAW  NI SIRAKANTAGAMA MA TƆGƆ RA, 

- An balimancɛ Siyaka BARO Matirikili 212 398 J, Maralibaarada 

lasagolikɛla,  kilasi 1lɔ, eselɔn 9nan, a kɛra Sidi Wɛsi marabakulu 

Guvɛrɛnɛri ye; 

- An balimancɛ Abuduli Karimu ZƆNGO Matirikili 54 578 B, 

Maralibaarada lasagolikɛla, kilasi 1lɔ, eselɔn 7nan, a kɛra Sayɛli 

marabakulu Guvɛrɛnɛri ye.  

B. MINISIRISO MIN KA BAARAW ƝASINNA SƆRƆW NI 

NAFOLOKOW MA TƆGƆ RA 

- An balimancɛ Amade BELƐMU, Matirikili 31 962 S, Nafolow lasagoli 

ɛnsipɛkitɛri, kilasi 1lɔ, eselɔn 13nan, a kɛra Guvɛrɛnɛman ni kɛnyɛrɛye 

baaradaw ka baarakɛnafolow lasagoli  kɔrɔsili ni surafɛnko kɛlɛli 

ɲamɔgɔsoba, Jɛnkulu min bi votekow kunna ani Kumaɲɔgɔnya 

ɲamɔgɔkulu ka baarada Warimarala ye, n’a bina sigi ka baara kɛ  

Guvɛrɛnɛman ni kɛnyɛrɛye baaradaw ka baarakɛnafolow lasagoli  kɔrɔsili 

ni surafɛnko kɛlɛli ɲamɔgɔsoba ra. 

C. MINISIRI TƆGƆ RA, MIN KA BAARAW ƝASINNA JAMANA 

KƆKANKOW, DAFƐJAMANAW KA BAARAKƐƝƆGƆNYAW ANI 

JAMANADEN MINW SIGININ BI JAMANA KƆKAN MA 

- An balimancɛ Isa BANSE, Matirikili 104 410 A, Jamana kɔkankow 

lasagoli kɔnseye, kilasi 1lɔ, eselɔn 11nan, a kɛra Nɔnabila Minisiri min  

bi baarakɛɲɔgɔnya kɛ ni Dafɛjamanaw ye, ka Lasigiden/ Fɛɛrɛlɔnbaga ni 

ladilikɛla ye ;  

- An balimancɛ Alifirɛdi Bɛnjamɛn Patɛnde TIYƐNDIREBEWOOGO,                          

Matirikili 104 408 M, Jamana ka lasigiden, kilasi 1lɔ, eselɔn 12nan, a kɛra 

Lasigiden, minisiri ka nɔnabila ye  ;  

- An balimancɛ Alɛn Eduwari TARAWORE, Matirikili 51 014 P, Jamana 

kɔkankow lasagoli kɔnseye kilasi 1lɔ, eselɔn 14nan, a kɛra Lasigiden, 

Dunujamanaw ni ɲɔgɔn cɛ ka kalanbabaw kalansoba ɲamɔgɔba ye; 

- An balimancɛ Misɛli SOMA, Matirikili 59 728 J, Jamana kɔkankow 

lasagoli kɔnseye, kilasi 1lɔ, eselɔn 12nan, a kɛra Lasigiden, Jamana kɔkan 

Burukinabɛw ɲamɔgɔba ye ;  

- An balimancɛ Miyiyɛba Umaru TANKOWANO, Matirikili 345 362 Y, 

Jamana kɔkankow lasagoli kɔnseye, kilasi 1lɔ, eselɔn 4nan, a kɛra nɔnabila 

Kɛnyɛrɛye baaradaw ɲamɔgɔ ye Burukina Faso ka Kɛnyɛrɛye baaradaw 

ɲamɔgɔsoba ra Buwake (Kɔdi Vaari jamana na) ;  

- An balimancɛ Mumuni WEDIRAWOGO, Matirikili 229 830 W, 

Jamana kɔkankow lasagoli kɔnseye, kilasi 1lɔ, eselɔn 5nan, a kɛra 

Lasigiden ka nɔnabila fɔlɔ ye Burukina Faso ka lasigidenso ra  Iriyadi 

(Arabi Sawuditi) ;  

- An balimancɛ Davidi PƆRIGO, Matirikili 358 990 J, Jamana kɔkankow 

lasagoli kɔnseye, kilasi 1lɔ, eselɔn 3nan, a kɛra Lasigiden ka nɔnabila 

filanan ye Burukina Faso ka lasigidenso ra  Havani (Kiba jamana na). 

D.  MINISIRISO MIN KA BAARAW ƝASINNA SƐNƐ ANI 

BƐGƐNMARA NI MƆNI NAFOLOW  MA TƆGƆ RA 

- An balimancɛ Antuwani ZƆRIMA, Matirikili 351 223 Y, Bɛgɛnmara 

ɛnzeniyɛri, kilasi 1lɔ, eselɔn 3nan, a kɛra Santiri Wɛsi marabakulu  ka sɛnɛ 

ani bɛgɛnmara ni mɔni nafolow ɲamɔgɔ ye. 

E.  MINISIRISO MIN KA BAARAW ƝASINNA LIZINIBAARA, JAGO 

NI BOLOLABAARA MA TƆGƆ RA, 

- An balimanmuso Zozefini BATIYONO, BASOLE ka furumuso, 

Matirikili 229 827 U, Sɔrɔw lasagoli kɔnseye, kilasi 1lɔ, eselɔn 5nan, a 

kɛra Minisiri ka nɔnabila ye.  

F.  MINISIRISO MIN KA BAARAW ƝASINNA LƆLIW MA TƆGƆ 

RA, 

- An balimancɛ Olo PALƐNFO, Ofisiye, a kɛra Siradilanbaara minw mako 

bi baarakɛla caaman na ka baaraw lasogolaŋana ye ; 

- An balimancɛ Pɛngidiwɛnde Bazili Faransuwa NIKIYEMA, Matirikili 

85 128 D, Jiyɔrɔw ni tubaw lasagoli ɛnsipɛkitɛri jɔnjɔn, kilasi 1lɔ, eselɔn 

5nan, a kɛra Sirakantagamaw ka baarabololanin tagabolow ka baara ɲasigi 

sekeretɛri ye; 

- An balimanmuso Kaa Zoselini Soniya WEDIRAWOGO, KABORE ka 

furumuso,  Matirikili 205 537 E, Ɛnzeniyɛri min bi mɔgɔgwansanw ka  

boonw lɔcogo  n’o lɔfɛɛrɛw  labɛn, kilasi 1lɔ, eselɔn 10nan, a kɛra Sariya 

labɛnni ni sɛgɛsɛgɛlibaaraw ɲamɔgɔba ye; 

- An balimancɛ Salifo PASERE Matirikili 92 726 L, Ɛnzeniyɛri min bi 

mɔgɔgwansanw ka  boonw lɔcogo  n’o lɔfɛɛrɛw  labɛn, kilasi 1lɔ, eselɔn 

7nan, a kɛra Sirakantagama lɔliw ladonni ɲamɔgɔba ye ;  

- An balimanmuso Zenabo BALIMA, Matirikili 238 004 A, 

Maralibaarada lasagolikɛla, kilasi 1lɔ, eselɔn 7nan, a kɛra Minisirisow ka 

sɛgɛsɛgɛliw ni jatiliw lasagoli ɲamɔgɔba ye ;  

- An balimancɛ Siye KANBU Matirikili 92 928 Y, Ɛnzeniyɛri min bi 

mɔgɔgwansanw ka  boonw lɔcogo  n’o lɔfɛɛrɛw  labɛn, kilasi 1lɔ, eselɔn 

8nan, a kɛra Dugudenninsiraw lasagoli ɲamɔgɔba ye ; 

- An balimancɛ Burehima GUWO, Matirikili 110 042 V, Ɛnzeniyɛri 

min bi mɔgɔgwansanw ka  boonw lɔcogo  n’o lɔfɛɛrɛw  labɛn, kilasi 1lɔ, 

eselɔn 4nan, a kɛra Lɔliw ɲamɔgɔ ye Bukilidi Muhuni marabakulu la ;  

- An balimancɛ Madi WEDIRAWOGO, Matirikili 203 325 V, Ɛnzeniyɛri 

min bi mɔgɔgwansanw ka  boonw lɔcogo  n’o lɔfɛɛrɛw  labɛn, kilasi 1lɔ, 

eselɔn 4nan, a kɛra Lɔliw ɲamɔgɔ ye Lɔliw ɲamɔgɔ ye Kasikadi 

marabakulu la ;  

- An balimanmuso Hadayarata TAPUSOBA, Matirikili 282 525 B, 

Ɛnzeniyɛri min bi mɔgɔgwansanw ka  boonw lɔcogo  n’o lɔfɛɛrɛw  labɛn 

kilasi 1lɔ, eselɔn 3nan, a kɛra Lɔliw ɲamɔgɔ ye Santiri marabakulu la ; 

- An balimancɛ Usimani Andere WEDIRAWOGO, Matirikili 92 724 S, 

Ɛnzeniyɛri min bi mɔgɔgwansanw ka  boonw lɔcogo  n’o lɔfɛɛrɛw  labɛn, 

kilasi 1lɔ, eselɔn 6nan, a kɛra Lɔliw ɲamɔgɔ ye Lɔliw ɲamɔgɔ ye Santiri 

Nɔri  marabakulu la ; 

- An balimancɛ Yasiya WEDIRAWOGO, Matirikili 211 898 D, 

Ɛnzeniyɛri min bi mɔgɔgwansanw ka  boonw lɔcogo  n’o lɔfɛɛrɛw  labɛn, 

kilasi 1lɔ, eselɔn 6nan, a kɛra Lɔliw ɲamɔgɔ ye Lɔliw ɲamɔgɔ ye Santiri 

Wɛsi marabakulu la ;  

- An balimancɛ Kunbatiyan SOME, Matirikili 92 731 U, Ɛnzeniyɛri min 

bi mɔgɔgwansanw ka  boonw lɔcogo  n’o lɔfɛɛrɛw  labɛn, kilasi 1lɔ, eselɔn 

6nan, a kɛra Lɔliw ɲamɔgɔ ye Lɔliw ɲamɔgɔ ye Santiri Sidi marabakulu 

la ; 

- An balimancɛ Yakuba Kirisitiyan SERE, Matirikili 239 801 K, 

Ɛnzeniyɛri min bi mɔgɔgwansanw ka  boonw lɔcogo  n’o lɔfɛɛrɛw  labɛn, 

kilasi 1lɔ, eselɔn 3nan, a kɛra Lɔliw ɲamɔgɔ ye Lɔliw ɲamɔgɔ ye Ɛsi 

marabakulu la ;  

- An balimancɛ Eli KABORE, Matirikili 110 020 V, Ɛnzeniyɛri min bi 

mɔgɔgwansanw ka  boonw lɔcogo  n’o lɔfɛɛrɛw  labɛn, kilasi 1lɔ, eselɔn 

4nan, a kɛra Lɔliw ɲamɔgɔ ye Lɔliw ɲamɔgɔ ye Obasɛn  marabakulu la ; 

- An balimancɛ Hamidu WEDIRAWOGO, Matirikili 110 002 N, 

Ɛnzeniyɛri min bi mɔgɔgwansanw ka  boonw lɔcogo  n’o lɔfɛɛrɛw  labɛn, 

kilasi 1lɔ, eselɔn 6nan, a kɛra Lɔliw ɲamɔgɔ ye Lɔliw ɲamɔgɔ ye Nɔri 

marabakulu la ;  

- An balimancɛ Kalibi Dominiki ZƆNGO, Matirikili 205 529 J, 

Ɛnzeniyɛri min bi mɔgɔgwansanw ka  boonw lɔcogo  n’o lɔfɛɛrɛw  labɛn, 

kilasi 1lɔ, eselɔn 6nan, a kɛra Lɔliw ɲamɔgɔ ye Lɔliw ɲamɔgɔ ye Pilato 

Santirali marabakulu la ; 

- An balimancɛ Yanba Lewonari KAGANBƐGA, Matirikili 110 003 A, 

Ɛnzeniyɛri min bi mɔgɔgwansanw ka  boonw lɔcogo  n’o lɔfɛɛrɛw  labɛn, 

kilasi 1lɔ, eselɔn 7nan, a kɛra Lɔliw ɲamɔgɔ ye Lɔliw ɲamɔgɔ ye Sayɛli 

marabakulu la ;  

- An balimancɛ Sɔnbasere SAWADOGO, Matirikili 110 032 F, 

Ɛnzeniyɛri min bi mɔgɔgwansanw ka  boonw lɔcogo  n’o lɔfɛɛrɛw  labɛn, 

kilasi 1lɔ, eselɔn 6nan, a kɛra Lɔliw ɲamɔgɔ ye Lɔliw ɲamɔgɔ ye Sidi Wɛsi 

marabakulu la ;  

- An balimancɛ Suleyimani TƐNGERI, Matirikili 308 484 W, Ɛnzeniyɛri 

min bi mɔgɔgwansanw ka  boonw lɔcogo  n’o lɔfɛɛrɛw  labɛn, kilasi 1lɔ, 

eselɔn 2nan, a kɛra Lɔliw ɲamɔgɔ ye Bulikiyɛmude maraba ra.  

G. MINISIRISO MIN KA BAARAW ƝASINNA CƐMANCƐKALAN,  

BAARAKALAN NI FƐƐRƐKALAN MA TƆGƆ RA 

- An balimancɛ Musa TARAWORE, Matirikili 86 235 Z, Cɛmancɛkalan 

ɛnsipɛkitɛri, kategori PB, kilasi 1lɔ, eselɔn 12nan, a kɛra Kɛnyɛrɛye 

lakɔlisow ka cɛmancɛkalan kunbabaw ɲamɔgɔba ye ; 

- An balimancɛ Sayidu IMA, Matirikili 49 950 J, Lisew ni kolɛziw ka 

porofesɛri sɛmɛntiyanin, kilasi 1lɔ, eselɔn 16nan, a kɛra Baarabololaninw 

waleyali ɲamɔgɔ ye ; 

- An balimancɛ Biyɛnzi Didiye PARE, Matirikili 206 357 H, 

Cɛmancɛkalan ɛnsipɛkitɛri, kategori PB, kilasi 1lɔ, eselɔn 9nan, a kɛra 

Santiri Wɛsi marabakulu Cɛmancɛkalan, baarakalan ni fɛɛrɛkalan jɔnjɔnw 

ɲamɔgɔ ye ;  

- An balimanmuso Jeneba BELƐMUVIRE, Matirikili 52 258 F, 

Cɛmancɛkalan ɛnsipɛkitɛri, Kategori PB, kilasi 2nan, eselɔn 12nan, a kɛra 

Santiri Sidi marabakulu Cɛmancɛkalan, baarakalan ni fɛɛrɛkalan jɔnjɔnw 

ɲamɔgɔ ye ;  

- An balimancɛ Gabiriyɛli SAWADOGO, Matirikili 54 432 R, 

Cɛmancɛkalan ɛnsipɛkitɛri, kategori PB, kilasi 1lɔ, eselɔn 17nan, a kɛra Ɛsi 

marabakulu Cɛmancɛkalan, baarakalan ni fɛɛrɛkalan jɔnjɔnw ɲamɔgɔ ye; 

- An balimancɛ Dirisa BELƐMU, Matirikili 76 109 T, Cɛmancɛkalan 

ɛnsipɛkitɛri, kategori PB, kilasi 1lɔ, eselɔn 15nan, a kɛra Nɔri marabakulu 

Cɛmancɛkalan, baarakalan ni fɛɛrɛkalan jɔnjɔnw ɲamɔgɔ ye.  

III.2. FOROBABAARAW KA ƝAMƆGƆYA DILI 

Ɲɔgɔnyekulu ye baara lasagolikɛlaw sigi baara lasagolikulu nataw kunna: 

- Burukina Suudu Bawudɛ ra, Minisiriso tɔgɔ ra,  min ka baaraw ɲasinna 

cɛmancɛkalan,  baarakalan ni fɛɛrɛkalan ma; 

- Jamana ka baarada min bi sigiyɔrɔ n’a lamini ladonnikow kɔrɔsi ani 

Jamana ka jii ni yɔrɔ saniyali lasagoli baarada ra, Minisiriso tɔgɔ ra, min 

ka baaraw ɲasinna sigiyɔrɔ n’a lamini ladoncogo, jii ni yɔrɔ saniyali ma; 

- Forobanafa jɛnkuluba-Burukina Faso ka sagonabaarakɛli  baarabololanin 

na Minisiriso tɔgɔ ra, min ka baaraw ɲasinna Farikoloɲanagwɛw, 

funangeya, ni baaraɲini ma. 

Ɲɔgɔnyekulu ye lasigiden sigi fana Jamana baarada min bi yɔrɔ ɲaa yɛlɛmacogo 

kɔrɔsi ka Kunsinyɔrɔ ni kɔrɔsili baarakulu  kɔnɔ, Minisiriso tɔgɔ ra, min ka 

baaraw ɲasinna dugukolo maradaw  ni sirakantagama ma. 

O kɔ, ɲɔgɔnyekulu ye Burukina Suudu Bawudɛ lasagolikulu ɲamɔgɔ sugandi. 

 

MINISIRISO MIN KA BAARAW ƝASINNA DUGUKOLO MARADAW  

NI SIRAKANTAGAMA MA  

Ɲɔgɔnyekulu  ye sariyaba fila (02) ta. 

Sariyaba fɔlɔ b’an balimancɛ Wɛndilasida Lewɔn Birisi 

TIYƐNDIREBEWOGO, Matirikili 105 151 Z, Jamana kɔkankow lasagoli 

kɔnseye, kɛ Guvɛrɛnɛman ka lasigiden ye Jamana baarada min bi yɔrɔ ɲaa 

yɛlɛmacogo kɔrɔsi ka kunsinyɔrɔ ni kɔrɔsili baarakulu kɔnɔ, Minisiriso min ka 

baaraw ɲasinna Jamana kɔkankow, Dafɛjamanaw ka baarakɛɲɔgɔnyaw ani 

jamanaden minw siginin bi jamana kɔkan ma tɔgɔ ra, a bina sig’an balimancɛ 

Asani TANBURA nɔɔ na, min ka baara kuntagajanya ser’a daan ma.   

Sariyaba filanan b’an balimancɛ Purɔsipɛri ZƐNBA, Matirikili 116 887 G, 

Sɛnɛ ɛnzeniyɛri, ka baara kuntagajanya lakuraya, ale ye Guvɛrɛnɛman ka 



                                                                                                                       Sɛbɛɲa  25,  28 kan 
PP-G/TRANS N°040-2024 du 05 décembre 2024 

lasigiden ye Jamana baarada min bi yɔrɔ ɲaa yɛlɛmacogo kɔrɔsi ka kunsinyɔrɔ ni 

kɔrɔsili baarakulu kɔnɔ, a bin’a ka saan saba (03) laban baara kɛ Minisiriso tɔgɔ 

ra, min ka baaraw ɲasinna sɛnɛ ani bɛgɛnmara ni mɔni nafolow  ma.  

A.  MINISIRISO MIN KA BAARAW ƝASINNA CƐMANCƐKALAN,  

BAARAKALAN NI FƐƐRƐKALAN MA  

Ɲɔgɔnyekulu  ye sariyaba fila (02) ta. 

Sariyaba fɔlɔ b’an balimanmuso Anzɛli WIYA, Matirikili 58 323 E, 

Cɛmancɛkalan ɛnsipɛkitɛri, kɛ Guvɛrɛnɛman ka lasigiden ye Burukina Suudu 

Bawudɛ Lasagolikulu kɔnɔ, min bin’a ka saan saba (03) fɔlɔ baara kɛ Minisiriso 

min ka baaraw ɲasinna cɛmancɛkalan,  baarakalan ni fɛɛrɛkalan ma tɔgɔ ra. 

Sariyaba filanan b’an balimanmuso Anzɛli WIYA, Matirikili 58 323 E, 

Cɛmancɛkalan ɛnsipɛkitɛri,  kɛ Burukina Suudu Bawudɛ  Lasagolikulu ɲamɔgɔ 

ye, n’a bin’a ka saan saba (03) fɔlɔ baara kɛ. 

B.  MINISIRISO MIN KA BAARAW ƝASINNA SIGIYƆRƆ N’A 

LAMINI LADONCOGO, JII NI YƆRƆ SANIYALI MA  

Ɲɔgɔnyekulu  ye  sariyaba naani (04) ta. 

Sariyaba fɔlɔ bi mɔgɔ nataw kɛ lasigidenw ye Jamana ka baarada min bi 

sigiyɔrɔ n’a lamini ladonnikow kɔrɔsi lasagolikulu kɔnɔ, minw bin’o ka saan 

saba (03) fɔlɔ baara kɛ. 

Lasigiden min sigira Minisiriso min ka baaraw ɲasinna sigiyɔrɔ n’a lamini 

ladoncogo, jii ni yɔrɔ saniyali ma tɔgɔ ra : 

- An balimancɛ Salifu SAWADOGO, Matirikili 130 400 L, Sariyatigi. 

Lasigiden min sigira Burukina Faso kafow lasagoli baarakulu tɔgɔ ra: 

- An balimancɛ Arizuma ZƆNBIRE, Matirikili 22 51 747 R, 

Mɔgɔgwansanw ka  boonw lɔcogo  n’o lɔfɛɛrɛw  ɛnzeniyɛri. 

Sariyaba filanan bi mɔgɔ nataw ka baara kuntagajanya lakuraya, olu ye 

lasigidenw ye Jamana ka baarada min bi sigiyɔrɔ n’a lamini ladonnikow kɔrɔsi 

lasagolikulu kɔnɔ, minw bin’o ka saan saba (03) laban baara kɛ. 

LASIGIDEN MINW SIGIRA GUVƐRƐNƐMAN TƆGƆ RA  

Minisiriso min ka baaraw ɲasinna sɔrɔw ni nafolokow ma tɔgɔ ra: 

- An balimancɛ Seyidu TIYƐNDIWREBEOGO, Matirikili 91 227 S, 

Nafolobaaraw lasagolikɛla. 

Minisiriso min ka baaraw ɲasinna lizinibaara, jago ni bololabaara ma tɔgɔ 

ra: 

- An balimancɛ Mahamadi KINDA, Matirikili 117 059 U, Sɔrɔw lasagoli 

kɔnseye. 

 

Minisiriso min ka baaraw ɲasinna  kuranbarika, damanfɛnw ni 

kariyɛribaaraw ma tɔgɔ ra : 

- An balimancɛ Jibirili ZUNGARANA, Matirikili 510 080 A, 

Damanbɔyɔrɔw ka laminiw latangaliko ɛnzeniyɛri. 

Minisiriso tɔgɔ ra, min ka baaraw ɲasinna Sanfɛkalan, lɔnniɲinibaara ni 

lakurayali ma : 

- An balimancɛ Ogusitɛn PALE, Matirikili 110 907 K, Dɔkitorasɛbɛ bi 

sanfɛkalansoba kalanfa yamaruyanin min fɛ. 

LASIGIDEN MINW SIGIRA JAMANA KA BAARADA MIN BI 

SIGIYƆRƆ N’A LAMINI LADONNIKOW KƆRƆSI TƆGƆ RA  

- An balimancɛ Epilu Sebasitiyɛn BATIYONO, Matirikili 213 865 W, 

Sigiyɔrɔ n’a lamini ladonni n’a latangali fɛɛrɛlɔnbagaba. 

Sariyaba sabanan b’an balimancɛ Salifu SAWADOGO, Matirikili 130 400 L, 

Sariyatigi, kɛ Jamana ka baarada min bi sigiyɔrɔ n’a lamini ladonnikow kɔrɔsi 

lasagolikulu ɲamɔgɔ ye, n’a bin’a ka saan saba (03) fɔlɔ baara kɛ. 

Sariyaba naaninan b’an balimancɛ Dofini-Tuwan Ma-Wanni Ereno SENI, 

Matirikili 222 193 K, Sigiyɔrɔ n’a lamini lasagoli kɔrɔsibaga, kɛ Guvɛrɛnɛman 

ka lasigiden ye Jamana ka jii ni yɔrɔ saniyali lasagoli baarada  lasagolikulu kɔnɔ, 

n’a bin’a ka saan saba (03) fɔlɔ baara kɛ Minisiriso tɔgɔ ra, min ka baaraw 

ɲasinna sigiyɔrɔ n’a lamini ladoncogo, jii ni yɔrɔ saniyali ma. 

 

C.  MINISIRISO MIN KA BAARAW ƝASINNA 

FARIKOLOƝANAGWƐW, FUNANGEYA, NI BAARAƝINI MA 

TƆGƆ RA 

Ɲɔgɔnyekulu  ye  sariyaba kelen ta, min b’an balimancɛ Mahamadi 

TASANBEDO, Matirikili 118 992 W, Dɔgɔtɔrɔba, kɛ Guvɛrɛnɛman ka 

lasigiden ye Forobanafa jɛnkuluba-Burukina Faso ka sagonabaarakɛli  

baarabololanin lasagolikulu kɔnɔ, n’a bin’a ka saan saba (03) fɔlɔ baara kɛ 

Minisiriso tɔgɔ ra, min ka baaraw ɲasinna Kɛnɛyako ma.  

 

 

Guvɛrɛnɛman ka kumalasela,  

 

Irimutaliba Zan Emanuwɛli WEDIRAWOGO 
Faso ka jalatigi 

